
Ü³Ë³ñ³ñáõÃÛáõÝ                       

                       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

                 Ո Ր Ո Շ ՈՒ Մ
                  «____» «________________»  2017 թվականի N _____ Ն 
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՆՈՅԵՄԲԵՐԻ 14-Ի ԹԻՎ 1820-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի նոյեմբերի 14-ի «Ոստիկանության ծառայողի ժամանակավոր անաշխատունակության դեպքում ծառայությունից ժամանակավոր ազատվելու կարգը սահմանելու մասին» թիվ 1820-Ն որոշման (այսուհետ՝ Որոշում)  մեջ կատարել հետևյալ  փոփոխությունը և լրացումը. 
1) Որոշման վերնագրում և 1-ին կետում  «ոստիկանության ծառայողի» բառերը փոխարինել «ոստիկանության և քրեակատարողական ծառայողների» բառերով, իսկ <<ծառայությունից>> բառից հետո լրացնել <<(պաշտոնեական պարտականությունների կատարումից)>> բառերը:

2) Որոշման նախաբանում «հոդվածի,» բառից հետո լրացնել «Քրեակատարողական ծառայության մասին» Հայաստանի Հանրապետության օրենքի 34-րդ հոդվածի» բառերը:
2. Հայաստանի Հանրապետության կառավարության 2002 թվականի նոյեմբերի 14-ի «Ոստիկանության ծառայողի ժամանակավոր անաշխատունակության դեպքում ծառայությունից ժամանակավոր ազատվելու կարգը սահմանելու մասին» թիվ 1820-Ն որոշման հավելվածով հաստատված կարգում (այսուհետ՝ Կարգ) կատարել հետևյալ  փոփոխությունները և լրացումը. 
1) Կարգի վերնագրում և ամբողջ տեքստում «ոստիկանության ծառայողի» բառերը փոխարինել «ոստիկանության և քրեակատարողական ծառայողների» բառերով՝ համապատասխան հոլովաձևերով:
2) Կարգի վերնագրում ծառայությունից բառից հետո լրացնել <<(պաշտոնեական պարտականությունների կատարումից)>> բառերը, իսկ 1-ին կետի 1-ին նախադասությունում ծառայությունից բառից հետո լրացնել <<(քրեակատարողական ծառայողների համար՝ պաշտոնեական պարտականությունների կատարումից, այսուհետ՝ ծառայությունից)>> բառերը:
3) Կարգի 6-րդ կետում  «Հայաստանի Հանրապետության կառավարության 2000 թվականի օգոստոսի 28-ի «Հայաստանի Հանրապետության տարածքում գործող բոլոր բժշկական հաստատություններում զինծառայողների հետազոտման և բուժման՝ ծախսերի հետագա փոխհատուցմամբ, կարգը հաստատելու մասին» N 517» բառերը փոխարինել «Հայաստանի Հանրապետության կառավարության 2013 թվականի հուլիսի 25-ի «Սոցիալական փաթեթի շահառու հանդիսացող զինծառայողների և նրանց հավասարեցված անձանց, նրանց ընտանիքների անդամների, ինչպես նաև փրկարար ծառայության ծառայողների և նրանց ընտանիքների անդամների, ժամկետային պարտադիր զինվորական ծառայության շարքային և կրտսեր ենթասպայական կազմի զինծառայողների համար պետության կողմից երաշխավորված անվճար բժշկական օգնության ու սպասարկման կազմակերպման և ֆինանսավորման, ինչպես նաև Հայաստանի Հանրապետության կառավարության 2000 թվականի օգոստոսի 28-ի N 517-Ն որոշումն ուժը կորցրած ճանաչելու»  N 806-Ն» բառերով:  
4) Կարգի 7-րդ կետի 2-րդ պարբերությունում «ոստիկանությունում» բառից հետո լրացնել «և քրեակատարողական ծառայությունում» բառերով:
3. Uույն որոշումն ուժի մեջ է մտնում պաշտոնական հրապարակման օրվան հաջորդող տասներորդ oրը:
Հ Ի Մ Ն Ա Վ Ո Ր ՈՒ Մ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՆՈՅԵՄԲԵՐԻ 14-Ի ԹԻՎ 1820-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ   ԸՆԴՈՒՆՄԱՆ

1. Իրավական ակտի ընդունման անհրաժեշտությունը.

Նախագծի ընդունման անհրաժեշտությունը պայմանավորված է քրեակատարողական ծառայության գործունեության ընթացքում ի հայտ եկած խնդիրների վերացմամբ, չկարգավորվող կամ ոչ հստակ կարգավորվող իրավահարաբերությունների հստակեցմամբ ու ամրագրմամբ:
2. Ընթացիկ իրավիճակը  և առաջարկվող կարգավորման բնույթը.

«Քրեակատարողական ծառայության մասին» ՀՀ օրենքի 34-րդ հոդվածը սահմանում է քրեակատարողական ծառայողին ժամանակավոր անաշխատունակության դեպքում առողջապահական հաստատության համապատասխան տեղեկանքի հիման վրա ծառայությունից ազատելու ժամկետը, սակայն չի սահմանում ծառայությունից ազատելու կարգը: Մասնավորապես, կարգավորումից դուրս են մնացել անաշխատունակության թերթիկ տրամադրելու, անաշխատունակության ժամկետների երկարաձգման և այլ հարցեր, որոնք պետական ծառայության այլ ոլորտներում կարգավորվում են ՀՀ կառավարության համապատասխան որոշումներով և որոնք քրեակատարողական ծառայության առանձնահատկություններից ելնելով՝ կարևորվում են, այդ թվում` նաև ծառայողական կարգապահության ամրապնդման և միատեսակ իրավակիրառ պրակտիկայի առումով: 

Օրենսդրական այս բացը գործնականում առաջացնում է լուրջ խնդիրներ կապված անաշխատունակության պատճառով ծառայությունից ազատված ծառայողների վարձատրության, անաշխատունակության թերթիկների տրամադրման և երկարաձգման, ինչպես նաև հիվանդության պատճառով քրեակատարողական ծառայությունում հետագա ծառայության պիտանիությունը որոշելու և այլ հարցերի հետ: Արդյունքում, քրեակատարողական ծառայությունում ներկայումս անաշխատունակության պատճառով ծառայությունից ազատման միատեսակ պրակտիկա հնարավոր չէ իրականացնել, իսկ անաշխատունակությունը հավաստելու համար հաճախ ներկայացվոում են տարատեսակ բժշկական  փաստաթղթեր, որոնք սահմանված են զիծառայողներին և նրանց հավասարեցված անձանց (որպիսին հանդիսանում են քրեակատարողական ծառայողները) չվերաբերող իրավական ակտերով: 

Իրավական ակտերի մասին ՀՀ օրենքի 14-րդ հոդվածի 3-րդ մասի համաձայն. «Հայաստանի Հանրապետության կառավարության որոշումներով կարգավորման է ենթակա օրենքով չկարգավորված ցանկացած հարաբերություն, եթե այդ հարաբերությունը Հայաստանի Հանրապետության Սահմանադրությամբ և Հայաստանի Հանրապետության օրենքով կամ Հայաստանի Հանրապետության Նախագահի հրամանագրով ու կարգադրությամբ չպետք է կարգավորվի իրավական այլ ակտերով:»: Այսպիսով, նախագծով առաջարկվող իրավակարգավորումն ըստ էության ուղղված է չկարգավորված իրավահարաբերության կարգավորմանը և նպատակ ունի վերացնել ոլորտում առկա օրենսդրական բացը, կանխելու հնարավոր չարաշահումները:
3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության արդարադատության նախարարության կողմից:

   4.Ակնկալվող արդյունքը.

Ներկայացված նախագծի ընդունմամբ հնարավոր կլինի սահմանել և հստակեցնել քրեակատարողական ծառայության գործունեության ընթացքում ի հայտ եկած չկարգավորվող իրավահարաբերությունները և ապահովել քրեակատարողական ծառայողների ժամանակավոր անաշխատունակության առնչությամբ ծագող հարաբերությունների իրավակարգավորումը:
 Ե Ղ Ե Կ Ա Ն Ք   1

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՆՈՅԵՄԲԵՐԻ 14-Ի ԹԻՎ 1820-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաuտանի Հանրապետության կառավարության 2002 թվականի նոյեմբերի 14-ի թիվ 1820-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է: 

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՆՈՅԵՄԲԵՐԻ 14-Ի ԹԻՎ 1820-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաuտանի Հանրապետության կառավարության 2002 թվականի նոյեմբերի 14-ի թիվ 1820-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում չի նախատեսվում:

